
      Har yili Buxoro viloyatida 30 million m³ dan ortik ifloslangan suvlar ochiq suv havzalariga 

tashlanadi. Korxonalardan chiqadigan oqava suvlarning tarkibidagi ko‘p miqdorda bo‘lishi organik-

mineral va har zaharli moddalar hamda kasallik tarqatuvchi patogen mikroorganizmning ko‘p miqdorda 

bo‘lishi hamda ularni suv havzalariga tashlashi natijasida suvning ekologik muvozanatining buzilishiga 

va ifloslangan suvlarni qayta ishlatilishi natijasida tuproqlarning sho’rlanish darajasi ham yildan-yilga 

oshib bormoqda. Hozirgi vaqtda bu ko‘rsatgich 80-85% ni tashkil etadi. Tuproqning sho‘rlanish 

darajasini kamaytirish maqsadida kollektor-drenajlar qazilgan. 

         Qishloq xo‘jalik ekinlaridan yuqori hosil olish uchun qishda tuproqdagi tuzlarni kamaytirish 

maqsadida qish suvi bilan yuviladi. Shuningdek yer osti suvlarining yaqinligi tufayli suvda erigan tuzlar, 

biologik faol moddalar har yili yuvilib, kollektor-drenajlar orqali chiqarilib yuboriladi. Ularning 

tarkibidagi mineral moddalarning miqdori 1 l suvda 3-5 g, ayrimlarida esa 10 g/l gacha boradi. Kollektor 

suvining tarkibida faqat nitrat ionlari emas, balki har xil zaharli moddalar (pestitsidlar) ham uchraydi. 

Bular paxta maydoni va sholipoyalardagi begona o‘tlarga qarshi kurashishda va g‘o‘zaning bargini 

to‘kish uchun ishlatiladigan preparatlar hisoblanadi. Pestitsidlarning kollektorlarga yig‘ilishi Buxoro, 

Xorazm va Qoraqalpog‘iston hududlaridagi zovurlar suvida ko‘p uchraydi. 

          Kollektor suvining tarkibidagi organik moddalar asosan antropogen faktorlar ta’sirida hosil 

bo‘ladi. Buxoro viloyati zovur suvlari yerlarni sug‘orish va sho‘r yuvish natijasida hosil bo‘lib, ko‘llarga 

yig‘iladi. Viloyatdagi jami zovur suvlari 7 ta ko‘lga yig‘iladi. Bu ko‘llar Dengizko‘l, Zamonbobo, Qora-

qir, Og‘itma, Xaticha, Devxona va Zikri ko‘llaridir. Hosil bo‘lgan ko‘llarning maydoni taxminan 

101000 ga, umumiy suv xajmi 11-12 milliard m³ tashkil etadi. Bu zovur va ko‘llar 1953 yildan boshlab 

hozirgi kunga qadar baliqchilik va boshqa xo‘jalik ishlari uchun foydalanib kelinmoqda. 

          Bunday suvliklarda o‘sadigan yuksak suv o‘simliklari baliqchilikda, qushlar hayotida, mo‘yna 

beruvchi hayvonlar uchun ozuqa mahsuloti sifatida, qo‘g‘a, trostnik, qamish va boshka yuksak suv 

o‘simliklari qurilish materiali sifatida ham foydalaniladi. Bundan tashqari yuksak suv o‘simliklaridan 

parrandachilik sanoatida ham foydalanish, ulardan yukori biomassa olib biogumus tayyorlash, oqova 

suvlarni organik va mineral moddalardan hamda kasallik tarqatuvchi mikroorganizmlardan tozalaydi va 

bir vaqtning o‘zida ko‘p miqdordagi o‘simliklar biomassasini hosil qiladi. Hosil bo‘lgan yuksak 

o‘simliklar biomassasidan AQSh da baliqchilik xo’jaligida foydalanilib, baliklarning vazni ikki va 

undan ortik marta oshirishga erishildi. Tozalangan suvdan qishloq xo‘jalik ekinlarini sug’orishda 

foydalansa bo‘ladi. Hosil bo’lgan biomassadan chorvachilikda foydalanish yoki undan oqsillar, 

uglevodlar, vitaminlar. garmonlar, antibiotiklar, fermentlar ajratib olinadi.   

          Baliqchilik sanoatida vobla, krasnoperka, plotva, lin, sazan, lesh va boshka baliqlar. To’liq suvga 

botgan holda o‘sadigan yuksak suv o‘simliklarining ko‘pchilik turlari gijjak (Potomogeton perfoliatus, 

P.crispus, P.pectinatus) vs boshqa suv o’tlari bilan oziqlanadi. Oq amur esa to‘liq yuksak suv 

o‘simliklari bilan oziqlanadi. Yuqorida aytilganidek, yuksak suv o’simliklari ornitofauna  hayotida ham 

katta ahamiyatga ega. Masalan, yuksak suv o‘simliklari suv qushlarining ozuqasi hamda ularning 

uyasini ximoyalashga xizmat qiladi.  

          Buxoro viloyati kollektorlarida kamishdan taxminan 180-200 t/ga biomassa, gijjakdan 

(Potamogeton perfoliatus) esa 15-20 t/ga biomassa olish mumkin. Lekin, bu hosil bo‘lgan biomassalar 

noto‘g‘ri va noo‘rin foydalaniladi. Qamish O’rta Osiyoda 3000000 ga maydonni egallaydi. Lekin 

shundan 5% dan odamlar extiyojlari uchun foydalanishadi. 

          Zovur suvlarining ostki qismida o‘suvchi suv o‘simliklarini fotosintez jarayonida ko‘p miqdorda 

kislorod ajratib, suvni erigan kislorod bilan boyitadi. Natijada suvning tarkibidagi organik moddalarning 

parchalanib minerallashishiga sabab bo‘ladi. Organik moddalarning parchalanib ulardan azot, fosfor va 

boshqa mineral moddalarning hosil bo’lishi, o’z navbatida o‘simliklarning rivojlanib, hosildorlikni 

oshirishga olib keladi. 

          2007 yildan boshlab Buxoro viloyatidagi ayrim zovur suvlarida o‘sayotgan yuksak suv 

o‘simliklarining tarqalishini hamda turlarini aniklash maqsadida ilmiy-tadqiqot ishlar olib borildi. 

Buning natijasida Buxoro shahri atrofidan o‘tadigan Chaqmoq zovurida o‘suvchi, kirg‘oq bo‘yi 

o‘simliklari, yarmi suvga botgan holda o‘sadigan o‘simliklar, to‘lik suvga botgan holda o‘sadigan 

o‘simliklar, suvning yuzasida o‘suvchi yuksak o‘simliklar guruhiga mansub Balboschoenus affinis, 

B.maritimus, Polygonum amphibim, Phraymites australis. Typha angustifolia, Butomus umbellatus, 

Schoenoplectus lacustris, S.triqueterlar borligi aniqlandi. 

           Yarmi suvga botgan holda oʻsadigan oʻsimliklardan- Phraimites communis, Typha angustifolia, 

Butomus umbellatus, Schoenoplectus lacustris, S. triqueterlar borligi aniqlandi.To‘liq suvga botgan 

holda o‘sadigan o‘simliklardan Potamogeton perfoliatus, P. crispus, P. pectinatus, Myriophyllum 

specatum, Ceratophyllum demersumlar aniqlandi.Suvning yuza qismida o‘suvchi o‘simliklardan 

poyabarg turlari Lemna minor, Lemna gibba va Lemna frisulca lar borligi kuzatildi. 

           Qirg‘oq bo‘yi o‘simliklaridan Bolboschoenus maritimus, B. affinis, Phragmites australis, Scirpus 

triaueter, S. litoralis va Turha angustifolia lar aniqlandi. Chaqmoq zovurida o‘sadigan yuksak suv 

o‘simliklar asosiy guruhlari o‘rganildi. Kichik ryaska (Lemna minor) Markaziy Osiyoning turg‘un va 

sekin oqadigan tog‘ oldi suv havzalari bu o‘simlikning asossiy makonidir. U vegetativ ko‘payishga 

moslashgan. Uning bu xususiyati asosan vegetatsiya davrida suv yuzasida poyabargli gilam hosil qiladi. 

U asosan suv, shamol va suv qushlari yordamida tarqaladi. Uning o‘sishi va tarqalishiga sabab 

bo‘ladigan ekologik omil-lardan biri oziq moddalarga boy oqmaydigan tiniq suv yuzasi va chuchuk suv 

hisoblanadi. Chakmoq zovuri suvi tarkibida organik moddalar ko‘p bo‘lganligi sababli unda kichik 

ryaskaning ko‘p miqdorda o‘sishi va rivojlanishi kuzatildi. 

          G‘ijjak (Potamageton perfoliatus), o‘simlik joylashgan o‘rniga moslashib ketish xususiyatiga ega. 

U turg‘un suvda qanday o‘ssa tez oqadigan suvda ham shunday o‘sa oladi. Uning suv ostidagi shox va 

novdalari suvning har qanday oqimiga chidamli. G‘ijjak chuchuk suv xavzalarida o‘sadi. G‘ijjak tuzli 

suvlarda vurida o‘sayotgan g‘ijjakning poyalari sershox, uzunligi 1,5-2 m zovurning ayrim joylarida, 

ya’ni quyi oqimida gijjakning uzunligi 4,0-4,5 m gacha kuzatildi. Ildizlari ham kuchli rivojlangan. 

Oddiy qamish (Phragmites australis). Asosan tekislikdagi suv havzalarida tarqalgan. Qamishni 3000-

3700 m balandlikdagi tog’lardagi suv havzalarida ham uchratish mumkin. Chuchuk suv  havzalarida 4-

7 m gacha chuqurlikda o‘sa oladi. Balandligi 2,5 -3,5 m ga yetadi. Suvning tarkibida tuzning miqdori 

10-16 g/l bo‘lgan havzalarda ham uchratish mumkin. Zovur suvida o‘suvchi yuksak suv o‘simliklari 

suvdagi mineral moddalar bilan oziqlanadi. O‘z navbatida uni kislorod bilan boyitib, organik 

moddalarnin parchalanishini tezlashtirib, kasallik tarqatuvchi bakteriyalardan tozalanishi aniqlandi va 

ilmiy ishlar olib borilmoqda. 

